
					ఈ పుట అచ్చుదిద్దబడ్డది
36 చంపూరామాయణము





	క.	
తనయులు దడయుట కధిపతి, మనుమనిఁ బనుచుటయు నతడు మహిబిల పదవిం

జని నిగుఱైన పితృవ్యులఁ, గని వారిం దడుప వారిఁ గాంక్షించు నెడన్.

	క.	
చదలేటినీటఁ దడుపక, కొద లేటికిఁ దీఱు సగరుకొమరుల కని ప్రే

మ దివంతచరుఁడు గరుడుఁడు, మదివంత యడంప నంశుమంతుండంతన్.



	 16







	చ.	
కపిలు సహాశ్వపార్శ్వతలుఁ గన్గొని జన్నపుఁదేజియంచు వి

న్నప మొనరించి వానికరుణన్ హయమున్ గొని తెచ్చి యిచ్చినన్

నృపుఁడు తనూజమన్యువు భరించియు మన్యుసమాప్తిఁ గాంచి ది

వ్యపదవి కర్హుఁ డయ్యె నతివార్ధక మొందియు నిర్జరోన్నతిన్.

	క.	
అసమంజసుతుం డంతట, వసుమతిఁ బెక్కేండ్లు పూని వలిమలకడఁ దా

పసియై తిరిగియు సురనది, వసుధకుఁ దేనోపఁ డయ్యె వానిసుతుండున్.

	గీ.	
తండ్రి క్రియఁ బో నలదిలీపతనయుఁ డగుభ

గీరథుండు గోకర్ణంబుఁ జేరి సలుపు

తపమునకు మెచ్చి యిలఁ దూఱు తనదు వేగ

మాఁగికొనఁజూచు నుగ్రుపై నాగ్రహించి.

	సీ.	
తొగఱేని పరివార మగుతారసంఘంబు శంఖరింఖ న్మణిసరణిఁ జూప

జవనీతహరిదంతజలధరవ్రాతంబు కూలశైవలజాలలీలఁ దోఁప

సుడివడి తిరిగెడు సురవిమానశ్రేణు లెడనెడఁ బడవలవడువుఁ దెలుప

భిదురాసి తను నెందు వెదకింపఁ జౌదంతి డిండీరఖండపాండితి భజింప



	 







	గీ.	
గగన మేకోదకీభూత మగుట నబ్జ, హితుఁడు దిఙ్మోహము వహింప నతని తేరి

హరులఁ దరఁగలవెల్లిఁ బో నాఁపలేని, తహతహ ననూరుఁ డాత్మలోఁ దల్లడిల్ల.

	మ.	
నురుఁగన్నవ్వు ముఖాబ్జమం దొదవ నన్నుం బూని పోనీక శం

కరుఁ డే యాఁగెడువాఁడు చూతమనుచుం గల్లోలవాచాలతన్

సురకల్లోలిని కేలినీరమణహృజ్జూటీజటారుద్ధయై

గఱికిం బట్టిన మంచుబొట్టు కరణిం గన్పట్టెఁ జిత్రంబుగన్.



	 21







	క.	
పృథుకేందుమౌళి సురనదిఁ, బృథివికి రానీక యడ్డువెట్టుటయు భగీ .

రథుఁ డాత్మ నపూర్ణమనో, రథుఁడై నుతియించె ధరణిరథు నీకరణిన్.

	సీ.	
కుసుమవాటియు మహానసము నై పొసఁగు నేదేవదేవునకును దేరివలువ

చూపులు రూపులు నై పొల్పుమీఱు నేపరమపూరుషునకు బండికండ్లు

"https://te.wikisource.org/w/index.php?title=పుట:Chanpuramayanam018866mbp.pdf/50&oldid=315531" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 15 అక్టోబరు 2020న 07:11కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

